
REPUBLIKA E SHQIPERISE

KOMISIONI QENDROR I ZGJEDHJEVE

[image: image2.png]



V E N D I M

PËR CAKTIMIN E NJËSIVE ADMINISTRATIVE KU DO TË JENË AMBIENTET E PUNËS TË ZYRAVE RAJONALE ZGJEDHORE QË DO TË NGRIHEN PËR ZGJEDHJET E DATËS 21.06.2015
Komisioni Qendror i Zgjedhjeve në mbledhjen e datës 21.01.2015, me pjesëmarrjen e:
Lefterije
LUZI-



Kryetare

Hysen 

OSMANAJ-


Anëtar

Klement 
ZGURI-


Anëtar

Vera

SHTJEFNI-


Anëtare

shqyrtoi çështjen me 

OBJEKT: 
Për caktimin e njësive administrative ku do të jenë ambientet e punës të Zyrave Rajonale Zgjedhore që do të ngrihen për zgjedhjet e datës 21.06.2015. 
BAZA LIGJORE: 
Neni 23, pika 1 germa a, neni 21, pika 22, të Ligjit Nr. 10019, datë 29.12.2008, “Kodi Zgjedhor i Republikës së Shqipërisë”, i ndryshuar, Udhëzimi nr.1, datë 20.02.2009 “Për organizimin dhe funksionimin e Zyrave Rajonale Zgjedhore”, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve;

V Ë R E N
Kodi Zgjedhor, në nenin 21, pika 22, përcakton si kompetencë të Komisionit Qendror të Zgjedhjeve ngritjen e Zyrave Rajonale Zgjedhore të përhershme apo të përkohshme me qëllim zbatimin e detyrave që burojnë nga ligji zgjedhor, dhe aktet nënligjore të dala në zbatim të tij.
Me udhëzimin nr.1 datë 20.02.2009, të ndryshuar, Komisioni Qendror i Zgjedhjeve ka përcaktuar se Zyrat Rajonale Zgjedhore janë të përkohshme, funksionojnë për një periudhë pesë mujore, në çdo rast jo më vonë se një muaj pas ditës së zgjedhjeve, dhe ngrihen në 12 qarqet e vendit. 
Në zgjedhjet për Kuvendin 2013, ambienet e punës së Zyrave Rajonale Zgjedhore u caktuan në Bashkitë Berat, Çorovodë, Peshkopi, Burrel, Durrës, Krujë, Elbasan, Librazhd, Fier, Lushnjë, Gjirokastër, Tepelenë, Korçë, Pogradec, Kukës, Bajram Curri, Lezhë, Rëshen, Shkodër, Pukë, Tiranë, Kavajë, Vlorë, Sarandë.  

Eksperienca e zgjedhjeve të kaluara, ngritja dhe funksionimi i Zyrat Rajonale Zgjedhore në 24 bashki të vendit siguroi një shtrirje më të madhe të prezencës së KQZ-së në të gjithë territorin e vendit, dhe dëshmoi se kjo mënyrë organizimi e këtyre strukturave ndihmëse i shërben më mirë qëllimit për të cilit ato ngrihen dhe funksionojnë: koordinimit dhe komunikimit më të mirë dhe më efikas midis Komisionit Qendror të Zgjedhjeve dhe komisoneve zgjedhore të niveleve më të ulëta, subjekteve zgjedhore dhe organeve të qeverisjes vendore, në funksion të organizimit, mirëadministrimit të proçesit zgjedhor dhe rritjes së transparencës në veprimtarinë e KQZ-së.
Në vlerësim të kësaj ekperience të administruar, edhe për zgjedhjet e datës 21.06.2015, ambientet e punës së Zyrave Rajonale Zgjedhore do të jenë në njësitë administrative sikundër në vitin 2013, me një ndryshim për shkaqet si më poshtë:

· Në Qarkun Gjirokastër, në zgjedhjet e vitit 2013, njëra nga Zyrat Rajonale Zgjedhore ka qenë në qytetin Tepelenë. Për zgjedhjet e datës 21.06.2015,  propozohet caktimi i njërës prej ZRZ në Bashkinë Përmet, qytetin Përmet, kjo në konsiderim të distancave gjeografike mes njësive administrative të Qarkut Gjirokastër, dhe me qëllim mbulimin më të mirë territorial të qarkut nga dy Zyrat Rajonale Zgjedhore që do të ngrihen dhe funksionojnë në këtë qark. 

PËR KËTO ARSYE
Komisioni Qendror i Zgjedhjeve, mbështetur në nenin 23, pika 1 germa a, nenin 21, pika 22, të Ligjit Nr. 10019, datë 29.12.2008, “Kodi Zgjedhor i Republikës së Shqipërisë”, i ndryshuar, Udhëzimin nr.1, datë 20.02.2009 “Për organizimin dhe funksionimin e Zyrave Rajonale Zgjedhore” Komisioni Qendror i Zgjedhjeve, i ndryshuar,
V E N D 0 S I:

1. Njësitë administrative ku do të jenë ambientet e punës të Zyrave Rajonale Zgjedhore që do të ngrihen dhe funksionojnë për zgjedhjet për organet e qeverisjes vendore të datës 21.06.2015, janë sipas përcaktimeve të lidhjes 1.
2. Zyrat Rajonale Zgjedhore do të kordinojnë punën mes Komisionit Qendor të Zgjedhjeve dhe komisioneve të nivelit të dytë e të tretë në njësitë e qeverisjes vendore sipas përcaktimeve të lidhjes 2 bashkëlidhur këtij vendimi. 

3. Prefektët e qarqeve do të sigurojnë ambientet dhe pajisjet e punës për Zyrat Rajonale Zgjedhore.
4. Ky vendim hyn nё fuqi menjёherё.

